
ముఖరికి నుత్తరంబుగ నొక్కక్రోశదూ

        రముగ గంగకు దక్షిణముగ ద్విశత

యోజనంబుల దవ్వు నుండు వేంకటగిరి

        యందు గంగానది కతిశయంబు

లగు పుణ్యతీర్థంబు లలరియుండును మఱి

        స్వామిపుష్కరిణియు వరలుచుండు



	 







	తే.	
నందుఁ బరిమళపుష్పచయాదిలతలు

మధురఫలవృక్షములచేత మహితశక్రు

వనమునకు మించి ఫలపుష్పవార మవ్వ

సంతకాలంబు వోలె నజస్ర మొప్పు.

	వ.	
మఱియును.

	సీ.	
మేరుసమానము తేరు శృంగారించి

        నట్టుల శ్రీవేంకటాద్రి యొప్పు

రమణీయ మగు చైత్రరథముచందంబుగఁ

        గన్నులపండువై గానవచ్చుఁ

గిన్నర గంధర్వ గీర్వాణ వనితల

        గాననృత్తములందుఁ గలిగియుండు

ఘనకులాచలముల ఘనతఁ జూడని హేమ

        శిఖరాళిచేఁ బ్రకాశించుచుండుఁ



	 







	తే.	
బ్రాకృతులు చూడ పాషాణపర్వతంబు

కరణిఁ గన్పట్టు నాగిరిగౌరవంబుఁ

జెప్పనొప్పునె యేరికి శేషుఁ డైనఁ

బొగడఁజాలఁడు వింటివె భూపతీంద్ర.

		 ఈ పేజీలో చివరి మార్పు 22 జూలై 2021న 05:55కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

